
MINISTRIA E FINANCAVE DHE EKONOMISË

AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE

 PROGRAM ORIENTUES PËR PROVIMIN PËRFUNDIMTAR
KUALIFIKIMI PROFESIONAL “GUIDË TURISTIKE”
(Niveli III në KSHK)

TIRANË, 2023
Programi orientues për provimet përfundimtare të kualifikimit profesional ”Guidë turistike”, Niveli III në KSHK, përmban temat dhe kompetencat më të rëndësishme dhe më përfaqësuese për këtë kualifikim, të trajtuara në lëndët profesionale dhe në modulet e detyruara të praktikës profesionale në klasën e këtij niveli, të cilat do të shërbejnë si bazë për të konceptuar provimet  teorike dhe praktike përkatëse.  

Ky program i ndihmon nxënësit të përqëndrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësimdhënësit për organizimin e punës në përgatitjen për kontrollin përfundimtar të arritjeve të nxënësve. 

Për drejtuesit e shkollave profesionale, këto programe krijojnë mundësinë për planifikimin dhe realizimin e Provimeve Përfundimtare në nivel shkolle. 

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimet përfundimtare të niveleve, është e rëndësishme që paraprakisht mësimdhënësit të zhvillojnë testime të nxënësve, me teste teorike apo praktike, të cilat mund t’i hartojnë vetë, duke përdorur instrumente vlerësimi në përputhje me kërkesat e këtij dokumenti. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, kriteret e vlerësimit të përcaktuara në modulet përkatëse si edhe udhëzimet për vlerësimin e nxënësve.

Programi orientues përbëhet nga dy pjesë:

· Programi orientues për provimin e teorisë profesionale të integruar; 

· Programi orientues për provimin e praktikës profesionale të integruar. 

A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në kualifikimin  profesional ”Guidë turistike”, Niveli III në KSHK, është hartuar duke u mbështetur në temat më të rëndësishme të programeve të lëndëve profesionale më përfaqësuese dhe më thelbësore, të cilat përbëjnë 30-35% të vëllimit të përgjithshëm të lëndëve profesionale, që përmban Skeletkurrikuli përkatës.
Lëndët profesionale të përzgjedhura për t`u përfshirë në provimin e teorisë profesionale dhe temat e përzgjedhura,  janë si më poshtë.

Tabela 1: Lëndët dhe peshat përkatëse në programin orientues: 

	Nr.
	Lënda
	Vëllimi i orëve për  lëndën 
	Peshat

në %

	1
	Guida turistike
	78
	100%

	
	TOTALI
	78
	100%


Temat nga lënda “Guida Turistike” , kl. 12:                                

78 orë
	Tema  1
	Hyrje në profesionin e udhërrëfyesit turistik   
	10 orë

	Tema 5
	Aspektet gjeografike, social ekonomike dhe politike në vendin tonë
	10 orë

	Tema 7
	Programi turistik, informacioni, burimet dhe elementet përbërës
	10 orë

	Tema 8
	Njohuri mbi teknikat e udhërrëfimit, kujdesi dhe siguria për turistin
	10 orë

	Tema 10
	Aspekte logjistike të drejtimit të grupit turistik
	10 orë

	Tema 11
	Zgjidhja e problemeve në situata të ndryshme, ankesave, urgjencave gjatë turit
	10 orë

	Tema 12
	Kontributi i udhërrëfyesit turistik në mbështetje të turizmit të qëndrueshëm
	10 orë

	Tema 17
	Bashkëveprimi i guidës turistike me operatorët në industrinë turistike
	8 orë


Udhëzime për përgatitjen e testit të provimit të teorisë profesionale:
Provimi i teorisë profesionale të integruar do të jetë me test me shkrim, i cili zgjat  1.5 (një presje pesë) orë dhe përgatitet nga Komisioni i Provimit Përfundimtar i drejtimit/profilit të nivelit përkatës. Për hartimin e testit, komisioni mund të mbështetet edhe tek banka e testeve e përgatitur nga AKAFPK-ja. Në hartimin e testit komisioni duhet të mbajë parasysh rregullat, parimet dhe formatet, për ndërtimin e testit.  

Testi duhet të përmbajë 20 njësi testi me një total prej 40 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës që mungon; etj.) Testi duhet të shmang pyetjet e hapura. 

Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/

identifikuar

dhe për të përshkruar...
	Aftësia për të zbatuar/argumentuar/

shpjeguar/krahasuar

dhe për të analizuar...
	Aftësia për të vlerësuar dhe për të nxjerrë përfundime...


Tabela 2: Ndarja e pikëve sipas peshës së çdo lënde dhe niveleve

	Nr.
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I

40%

e pikëve
	Niveli II

40%

e pikëve
	Niveli III

20%

e pikëve

	1
	Guida Turistike
	100
	40
	16
	16
	8

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi. bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:

	Pikët e fituara
	Notat

	  0 - 10
	4

	11 - 15
	5

	16 - 20
	6

	21 – 55
	7

	26 - 30
	8

	31 - 35
	9

	36 - 40
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në kualifikim profesional ”Guidë turistike”, Niveli III në KSHK, është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 
Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:

	Nr
	Kompetencat profesionale
	Detyrat e punës


	Pikët

	1.
	Të përgatisë informacionin përpara fillimit të udhëtimit   
	Detyra 1: Kontrollimi i itinerarit të lëvizjes së turistëve, kryerja e kërkimeve të nevojshme historike, të interesit të veçantë, informimi me emrat e vendeve që do të vizitohen, traditat vendase, identifikimi i pikave më të mira të vështrimit, vendndodhja e transportit publik më të afërt, e taksive, WC-ve etj.
	20

	2.
	Të zbatojë teknikat e pozicionimit me grupin turistik
	Detyra 2: Grumbullimi i grupit përpara se të flasë duke përdorur teknikën e pozicionimit “këndi 45 gradë”, qëndrimi në njërën anë të objektit, vendosja e vizitorëve në një gjysëm rrethi në mënyrë që të shikojnë të gjithë. Teknika e pozicionimit “asambleja e grupit”, rreshtimi i tyre ose grupimi i tyre në nën-skuadra më të vogla, pozicionimi në formë gjysmërrethi. Drejtimi gjithnjë me fytyrë nga grupi kur flet me ata duke u siguruar që komunikimi të kryhet në mënyrë të qartë, të përmbledhur, profesional, duke përdorur një ton të përshtatshëm që është informues dhe tërheqës, duke komunikuar në gjuhën amtare dhe atë angleze. Duhet të përdorë kontaktin me sy dhe gjuhën e trupit për të theksuar pikat kryesore. Gjithashtu mos bllokimi i rrugës për vizitorët e tjerë duke siguruar që të gjithë të kenë një pamje të qartë dhe të papenguar të objektit ose zonës që diskutohet. 
	30

	3.
	Të zbatojë teknikat e dhënies së informacionit në vendin e vizitës
	Detyra 3:  Prezantimi i një përmbledhje të historisë,  të arkitekturës së ndërtesave dhe zhvillimit të vendit që vizitohet, krijimi i lidhjes gjatë shpjegimit me njerëz/ngjarje të njohura duke qenë i saktë, faktik, argëtues dhe duke komunikuar në gjuhën amtare dhe atë angleze.
 Gjithashtu element shumë i rëndësishëm është përdorimi i kufjeve/sistemin “Pëshpërimë”, nëse është i disponueshëm dhe komentimi duke përmbledhur sipas teknikës së

 5 W-ve:

- të tregojë se (what) çfarë është dhe nga çfarë materiale përbëhet;

- nga vjen (where)?

- kur është bërë dhe si është bërë (when)?
- kush e bëri dhe për kë e bëri (who) ?
- pse ndodhet aty, kontekstin dhe kuptimin e saj (why)? 
	50

	Shuma
	100

	


Shënime:

· Provimi praktik do të realizohet me anë të metodës së vlerësimit të nxënësve me “detyra pune” duke kryer veprimtari konkrete në mjedise të simuluara në klasë apo në laboratorin e Guidës turistike si dhe në një terren të improvizuar. Nxënësit do të vlerësohen për të paktën një ose dy prej detyrave të mësipërme, për shkak të kohës të përcaktuar të provimit.

· Koha për realizimin e të gjitha detyrave duhet të jetë jo më shumë se 3 (tri) orë, në përputhje kjo me Udhëzimin për organizimin dhe zhvillimin e provimeve në arsimin dhe formimin profesional”, në fuqi. 
· Në vlerësimin e kompetencave profesionale, rekomandohet t’i lihet hapësirë për vlerësime edhe bashkëbisedimit profesional ndërmjet komisionit dhe nxënësit, pasi ai është element i rëndësishëm i secilës prej kompetencave të listuara.
· Është e domosdoshme dhe shumë e rëndësishme që për çdo detyrë, që në fillim të provimit të praktikës profesionale, nga mësimdhënësit (organizatorët e provimit) t’i kushtohet vëmendje “përcaktimit dhe zbatimit të rregullave të teknikës së sigurimit, të ruajtjes së mjedisit dhe dhënies së ndihmës së shpejtë” gjatë gjithë kryerjes së detyrës  për çdo nxënës.  
· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e itinerareve turistike, mënyrat e pritjes së turistëve, mënyrat e udhëtimit, lloji i itinerarit, grupmoshat dhe llojet e turistëve, përgatitja e informacionit turistik dhe prezantimi i tij në forma dhe mënyra të ndryshme (në faqen e internetit; në buletinin e operatorëve turistikë, përmes telefonit, fax-it, e-mail),  drejtimi i grupit turistik deri te përcjellja e turistëve. 
· Për realizimin e detyrave, nxënësve duhet t’u sigurohen mjete, pajisjet si dhe  materialet për realizimin e tyre. 
· Nxënësit duhet të realizojnë të gjitha etapat për realizimin e detyrave.
· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme si dhe komunikimi, bashkëpunimi në grup, bashkëveprimi ndërmjet njëri tjetrit etj.
· Gjithashtu, komisioni duhet të hartojë dhe një listë kriteresh vlerësimi për çdo detyrë. 
· Komisioni i provimit për çdo detyrë parapërgatit tezat e provimit ku nxënësi në mënyrë të rastësishme zgjedh njërën prej tyre. Komisioni i provimit duhet të përgatitë paraprakisht instrumentin e vlerësimit me procedurat/hapat/etapat e kryerjes së detyrave. Komisioni nuk duhet të ndërhyjë gjatë zhvillimit të provimit. 
· Vlerësimi i të gjitha detyrave bëhet me listë kontrolli në bazë të instrumenteve përkatëse të vlerësimit.

Udhëzime për  realizimin e Detyrës 1,  “Përgatitja e informacionit përpara fillimit të udhëtimit”
Kjo detyrë do të realizohet në mjedise të simuluara në klasë apo në terren dhe nxënësi duhet të përgatisë informacionin përpara fillimit të udhëtimit.   
Komisioni i provimit paraprakisht ka përgatitur tezat të cilat përmbajnë kërkesat për realizimin e detyrave sipas hapave përkatës.
Nxënësit në mënyrë individuale realizojnë detyrën duke kryer kërkime të nevojshme historike, të interesit të veçantë, informimi me emrat e vendeve që do të vizitohen, traditat vendase, identifikimi i pikave më të mira të vështrimit, vendndodhja e transportit publik më të afërt, e taksive, WC-ve etj.  
Për realizimin e detyrës, nxënësve duhet t’u sigurohen: 
· Mjete dhe  pajisje pune të nevojshme për realizimin e detyrës.
· Katalogë, harta, manuale, udhëzues dhe materiale të shkruara, kompjuterat me shërbim interneti, mikrofona (të cilët mund të jenë me kabllo ose pa kabllo ëireless) përshkrime të ndryshme historike, te interesit të veçantë, traditave të destinacionit turistik duke ju referuar udhëtimit në këmbë.  
Mësuesi luan rolin e turistit i cili do të bëjë pyetje  të ndryshme gjatë lëvizjes me këmbë dhe gjatë kohës së pushimeve në vende të hapura arkeologjike apo historike, gjatë lëvizjes me mjete transporti dhe kohës së ndalesave, në mjedise të mbyllura si muze, kala, hotele, salla etj), ndërsa nxënësi rolin e guidës.
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procesit të realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.

Realizimi i detyrës 2,  “Zbatimi i teknikave të pozicionimit me grupin turistik”
Kjo detyrë do të realizohet nëpërmjet pozicionimit të grupit turistik në forma të ndryshme duke patur parasysh aspektet teknike dhe të vetë guidës përpara se guida të fillojë dhënien e informacionit (gjatë lëvizjes me këmbë dhe gjatë kohës së pushimeve në vende të hapura arkeologjike apo historike, gjatë lëvizjes me mjete transporti dhe kohës së ndalesave, në mjedise të mbyllura si muze, kala, hotele, salla etj).
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procesit të realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale dhe aftësive të komunikimit edhe në gjuhën angleze. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.
Realizimi i detyrës 3 ,  “Zbatimi i teknikave të dhënies së informacionit në vendin e vizitës”
Kjo detyrë do të realizohet në mjedise të simuluara ose reale të qyteteve, fshatrave apo në vende të hapura arkeologjike, historike etj, duke patur parasysh karakeristikat e vendit në lidhje me historinë, arkitekturën e ndërtesave dhe zhvillimit të vendit të vizitës, krijimi i lidhjes gjatë shpjegimit me njerëz/ngjarje të njohura duke qenë i saktë, faktik, argëtues etj. si duke komunikuar me turistët në gjuhën amtare dhe atë angleze.   

Nëpërmjet lojës me role, ku mësuesi është në rolin e turistit (ose dhe me bashkëpunimin ose koordinimin me një grup  nxënësish) dhe nxënësi në rolin e guidës, ku situatat mund të jenë nga më të ndryshmet për të zbatuar teknikat e dhënies së informacionit duke u bazuar në teknikën e 5 W-ve.

Gjatë udhëheqjes së grupit, (gjatë lëvizjes me këmbë dhe gjatë kohës së pushimeve në vende të hapura arkeologjike apo historike, gjatë lëvizjes me mjete transporti dhe kohës së ndalesave, në mjedise të mbyllura si muze, kala, hotele, salla etj), organizatorët e provimit do të bëjnë pyetjet dhe të krijojnë situata të papritura të mundshme në rolin e turistëve. 
Objektivi i detyrës konsiderohet i përmbushur nëse nxënësi është në gjendje të jetë në dispozicion të turistit dhe të përmbushë kërkesat e tij për dhënien e informacionit, duke respektuar të gjitha rregullat e domosdoshme dhe elementet e një komunikimi zyrtar, në gjuhën amtare dhe atë angleze, në varësi të situatës së dhënë.

Komisioni i provimit mund të vendosin të kërkojnë pjesë të ndryshme të udhëtimit në shkallë të ndryshme të kompleksitetit të tij për nxënës të ndryshëm, në varësi të nivelit të tyre duke mundësuar, në këtë mënyrë dhe shkallëzimin e nivelit të vështirësisë.

Për realizimin e detyrës, nxënësve duhet t’u sigurohen: 

· Kushte të përshtatshme për udhërrëfim.
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procesit të realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.

Rekomandohet që secila nga detyrat të ketë listë vlerësimi më vete dhe në fund të realizimit të detyrave të parashikuara në mjediset e punës, të bëhet tabela përmbledhëse e pikëve dhe nota përkatëse.
Nxënësit do të vlerësohen për realizimin e detyrave sipas listës përfundimtare të kontrollit.

